
lagi, soedah kepalang norèk, biar antero politie jang kita ketemoe di sapandjang straat kita djoestain.”

„Ach, akoe lebih soeka toenggoe sampe ada liwat deeleman jang kosong,” kata Johan.

„Kaloe begitoe kaoe boleh toenggoe disini,” kata Willem sambil pegang stuurstang dari itoe fiets. „Biarin akoe poelang doeloe sendirian dengan naek ini fiets zonder lentera.”

Abis bilang begitoe, ia moelai hendak pandjat itoe fiets tatkala Johan berkata: „Apa boleh boeat, biar akoe membonljang dari blakang.”

Begitoelah itoe doea pamoeda landjoetken perdjalanannja menoedjoe ka kampoeng Tionghoa di tenga oedjan lebet, dan achirnja sampe di marika poenja roemah dengen slamet tida terganggoe lagi oleh hamba-hamba wet.




III
HAL-HAL JANG TIDA ENAK.
Koetika Eerste Wijkmeester Tan Tjo Lat kaloear dari kamar tidoernja, matahari soedah naek tinggi. Dengen tekoek moeka

